
АКАФИСТ 
святому славному 

великомученику 

Димитрию Солунскому 

Кондак 1 

Возбранный воеводо града 
Солунскаго, пречудный и 
многоцелебный мироточче 
и всем притекающим к тебе 
скорый помощниче, по­
хвальная восписуем ти, ве-
ликомучениче Димитрие; ты 
же, яко имеяй дерзновение 
ко Господу, от всяких нас 
бед свободи зовущих: Радуй­
ся, Димитрие, многоцелеб­
ный мироточче. 



Икос 1 
Ангелов Творец и Господь, 
родителей твоих неплодство 
разрешив, дарова тя им в ста­
рости утешение, достояния 
же и добродетелей их наслед­
ника; темже чудное рожде­
ние твое поминая, ублажаем 
тя взывающе: Радуйся, семя 
неземнаго сеяния; радуйся, 
зерно небеснаго прозябения. 
Радуйся, лозо винограда Хри­
стова; радуйся, крине рая 
Иисусова. Радуйся, благая 
ветвь корене благословенна-
го; радуйся, благоуханный 
цвет древа доброплоднаго. 
Радуйся, от чрева матере 
твоея предызбранный; ра­
дуйся, в рождении твоем бла­
гословенный. Радуйся, града 
Солунскаго обрадование; ра­
дуйся, всего мира христиан-
скаго утешение. Радуйся, Бо-
жия благословения преслад-
кий плод; радуйся, небесных 
благодатей пространный со­

суд. Радуйся, Димитрие, мно­
гоцелебный мироточче. 

Кондак 2 

Видя на иконе Господа наше­
го Иисуса Христа и Пречистую 
Его Матерь, познал еси истину 
и, отвергшеся богов языческих, 
Единому истинному Богу, небо 
и землю сотворшему, покланя-
тися научился еси, зовый:Ал-
лилуиа. 

Икос 2 
Разумно внушениям роди­
телей своих последовав, в 
сокровенней их молитвен-
нице чрез тайно призванна-
го священника Крещение во 
имя Отца, и Сына, и Святаго 
Духа приял еси; мы же Бо-
жие к тебе в сем благоволе­
ние видяще, поем тебе: Ра­
дуйся, избранниче Божий; 
радуйся, любимиче Христов. 
Радуйся, родителей твоих 
отрада и веселие; радуйся, в 
старческих летах их покой 

и утешение. Радуйся, детс­
ким послушанием истинную 
мудрость обретший; радуй­
ся, чрез любовь к родителем 
к боголюбию востекший. 
Радуйся, мудрых словес роди­
тельских скорый послуша-
тель; радуйся, внушений Бо-
жественныя благодати сми­
ренный вниматель. Радуйся, 
измлада ум верою просветив­
ший; радуйся, издетства теп­
ло Бога возлюбивший. Радуй­
ся, в молитвенный храм роди­
тельский выну притекавший; 
радуйся, теплотою любве Бо-
жией обильно тамо согревав­
шийся. Радуйся, Димитрие, 
многоцелебный мироточче. 

Кондак 3 

Силою свыше в Крещении 
облеченный, возрастая 
леты, разумом и доброде-
тельми, аки лествицею от 
силы в силу восходил еси, 
сущую в тебе благодать, про­
свещающую и вразумляю­

щую, возгревая и Богу о ней 
поя-: Аллилуиа. 

ИкосЗ 
Имуща разум и возраст со­
вершен, родители твои от 
времепныя жизни отшедше, 
оставиша тя имений и дел 
своих благих наследника, 
им же подражатель быв, Имя 
Христово во граде твоем 
прославил еси. Темже поем 
тебе: Радуйся, благонравия 
отча преемниче; радуйся, 
благочестия матерьня на-
следниче. Радуйся, среде 
мира прелести мира поправ­
ший; радуйся, среде благ 
земных горняя мудрствовав­
ший. Радуйся, при богатстве 
в Бога богатевший; радуйся, 
при славе смирением укра­
шавшийся. Радуйся, вся 
надежды земныя презрев­
ший; радуйся, обетования 
Христовы всему предпочет-
ший. Радуйся, яко град вер­
ху горы, высотою доброде-

